
Volve o fútbol base ás páxinas de A Nova Peneira

O fútbol modesto na ProvinciaO fútbol modesto na Provincia

Por Tino lago

Por Héctor Prado, presidente do Huracán de Zamáns

 En decembro do ano ante-
rior iniciamos unha xeira de 
reportaxes sobre o fútbol mo-
desto na nosa área de influen-
cia. Publicamos unha edición 
especial de ANP dedicada 
integramente ao fútbol base.     
En aquel momento foron 11 
os equipos que tiveron oco 
nas nosas páxinas. Analiza-
mos polo miúdo ao Oiense, o 
Goián, o Tomiño feminino, o 
Ribera do Rosal, o Val Miñor 
de Nigrán, o Gondomar, o 
Nieto de Vigo,o Beluso,o Nes-
pereira, o Choco e o Areas de 
Ponteareas. Foron moitos 
menos equipos dos que nos 
gustaría, e quedamos coas 
gañas de darlle continuidade 
a este traballo. O resultado 
desta primeira viaxe polo fút-

bol modesto sorprendeunos a 
nós mesmos: foi o maior éxito 
da nosa historia, ata tal pun-
to que non puidemos atender 
toda a demanda de exempla-
res que recibimos pois esgota-
mos a edición en moi poucos 
días.
 Non nos que dou ningunha 
dúbida de que debiamos de 
continuar con esta xeira, e 
velaí teñen a segunda parte. 
Nesta ocasión son 11 conxun-
tos distintos aos que coñe-
cerems .Moitas grazas pola 
atención e amabilidade aos 
representantes de: O Tebra, o 
Covelo, o Lostrego de Vigo( 
un dos escasos equipos ex-
clusivamente femininos que 
existen en Galicia), o Vilariño 
de Nigrán, o Arcade, o Ponte 

Caldelas,o Atios do Porriño, 
o Bueu, o Moaña, o Cesantes 
e o Mondariz. Faltaron ou-
tros moitos e quipos aos que 
a falta de espazo nos impediu 
chegar. Pedimos desculpas 
porque somos conscientes do 
interese dalgúns deles e com-
prometémonos a repetir no 
ano 26.
 As conclusións que podemos 
tirar despois das 11 reporta-
xes son moi semellantes ás do 
ano pasado: O fútbol modes-
to pode existir en grande me-
dida grazas ao traballo desin-
teresado e altruísta de moitos 
dos seus directivos que per-
den tempo da súa vida per-
soal e dedican un enorme es-
forzo para que os ses equipos 
poidan continuar con vida. 

Por outra parte o fútbol femi-
nino segue a ser a parte máis 
feble deste deporte. Son moi-
tos menos os equipos de mu-
lleres e tamén son inferiores 
os recursos que se invisten no 
deporte feminino en compara-
ción co que se leva o fútbol de 
homes. As mulleres no fútbol, 
como na vida, téñeno bastan-
te máis difícil do que o temos 
nós. Non me queda máis que 
agradecer profundamente á 
Deputación de Pontevedra 
e aos concellos de Moaña, 
Bueu, Tomiño, Covelo, Ni-
grán, Mondariz e Redondela 
polo seu apoio para que esta 
edición puidera ser posible. 
Agardo que a desfruten.

 O Club Atlético Huracán de 
Zamáns é un claro exemplo can-
do falamos de “fútbol modesto”. 
Xogamos en terceira rexional, 
e dende esta categoría temos 
moi poucos recursos económi-
cos para afrontar cada tempada. 
Contamos con pequenas axu-
das das administracións, polo 
que é unha loita continua por 
recadar fondos, e a subsistencia 
fundaméntase no traballo arreo 
dos integrantes da Directiva, a 
cal está formada por persoas de 
diferentes idades, que estudan, 
traballan ou están xubilados. 
Entón, cada un aporta segundo 
a súa dispoñibilidade; uns en-
cárganse das labores deportivas, 
outros das administrativas e ou-
tros do mantemento das instala-
cións. Neste último caso, é onde 
máis carecemos de recursos, xa 
que as nosas instalacións estive-
ron paradas durante moito tem-
po, e necesitan de moito para 
chegar a estar á altura de outras 
da contorna. A rehabilitación 
de vestiarios, baños e cantina 

vaise facendo pouco a pouco, 
co traballo manual dos pro-
pios integrantes á medida que 
se van recadando  fondos cos 
donativos da Comunidade de 
Montes, veciños, socios, e casas 
comerciais patrocinadoras. As 
porterías son feitas a man con 
ferros de farois abandonados, 
os bancos de adestramento cos 
palés, e fixemos unha pequena 
grada en madeira, con asentos 
doados dos que se retiran de 
outras instalacións e pintados 
a man nas nosas cores verde e 
branca. Seguimos xogando nun 
campo de terra, con todo o que 
iso implica; lameira en días de 
inverno, po en días de verán e 
moitas mazaduras. E os xogado-
res non perciben compensación 
económica algunha, e mesmo 
así, despois dos seus traballos e 
quefaceres, adestran dous días 
a semana e xogan cada tarde de 
domingo, ademais de encárgase 
de lavar da súa propia equipaxe 
e da divulgación en redes so-
ciais. Aquí cada un aporta o seu.

 Pero, a pesar de todas as 
dificultades, lonxe de sentir 
a derrota, respírase un am-
biente cálido, e síntese un 
gran orgullo cada vez que 
os nosos xogadores saen ó 
campo con forte espírito 
de loita. Somos como unha 
gran familia que se atopa 
cada domingo na sobreme-
sa. Os xogadores máis que 
compañeiros, son amigos, e 
a afección vístese cada do-
mingo con camisetas, bu-
fandas e gorras verdibran-
cas, para apoiar a rabiar 
cos seus folgos: “vamos 
rapaces; seguimos sopran-
do forte”. Acoden dende os 
máis cativos, que aproveitan os 
descansos para saltar ó campo 
a dar unhas patadas, como os 
máis maiores, que fan de cada 
partido unha saída obrigada.
 Aquí todo se fai por auténti-
co amor ó deporte, emerxendo 
valores que ás veces esquece-
mos neste mundo cambiante. 
Os recursos son poucos; pero a 

ilusión é moi grande. Seguire-
mos loitando por ser mellores, 
e no camiño desfrutando do 
compartido.
 Asi pois, se nos preguntan 
“que é o fútbol modesto?”; nós 
respondemos con orgullo que 
quen queira sabelo se achegue 
un domingo de partido ao noso 
San Cosme Arena.

A  U.D ATIOS fica firme como o granito no máis profundo do corazón da parroquia

U.D. AtiosU.D. Atios

A UD Atios é moito máis que un club deportivo, é un lugar onde a paixón, 
o esforzo e a ilusión únense para construír unha gran familia. Desde os 
seus inicios, o club foi un punto de encontro para quen cre no valor do 
deporte, crecemento persoal e orgullo dunha parroquia. Con dedicación 
e compañeirismo a UD Atios continúa escribindo a súa historia día a día, 
impulsada polo compromiso dos seus xogadores e xogadoras, o apoio in-
cansable da súa afección e o amor polas cores que os representan.
Nós falamos con Jose, o seu presidente. El é un home co que sentarse a 
conversar é un perigo notorio, pois é un tipo tan agradable que como un 
se despiste perde inexorablemente a seguinte cita que teña na axenda.

“A U.D. Atios é un orgullo para a 
parroquia, da que leva o nome por toda Ga-
licia. A entidade funciona como unha gran  

familia e quero dicirlle aos nosos 
veciños que sigan apoiando ao club coa mes-
ma paixón, pero sempre con educación”

 José Cebreiro Vázquez, Presidente do Club

Plantilla e direectiva do U.D. Atios

     Cando comezou a túa relación con 
o mundo do fútbol en xeral e coa U.D. 
Atios en particular?
 A miña relación co fútbol comezou 
moi cedo, empecei a xogar con sete 
anos. Desenvolvín toda a miña infan-
cia deportiva no Celta, pasando po-
las categorías benxamíns e posterio-
res porque son de Vigo, pero acabei 
instalándose en Atios por motivos la-
borais.  Desde decembro do ano 2000 
traballo no Porriño, e en 2006 estable-
cinme a vivir aquí.
 No ano 2012 inscribín ao meu fillo 
nas categorías inferiores do Atios. 
Aínda que o rapaz acabou deixan-
do o club, isto foi a porta de entrada 
para que me integrase máis no fun-
cionamento do club.
      Entraches xa como presidente na 
directiva do club, canto tempo levas?
 Si, aínda que sendo pai dun xoga-
dor. Asumín o cargo na tempada 
2015, aínda que ás veces o labor se fai 
duro, tamén me aporta moitas satis-
faccións.            Agora estamos no 
segundo mandato.
       Tes pensado seguir?
 Aínda non decidín se continuarei 
máis aló dos dous anos que me que-
dan. O que podo dicir é que detrás 
do fútbol base hai un enorme esfor-
zo, tanto da directiva como dos ades-
tradores e os rapaces e rapazas que 
acoden aos adestramentos cada se-
mana e xogan cada fin de semana. O 
fútbol é un deporte que ten que gus-
tar e require moita dedicación para 
que os nenos e nenas o desfruten. O 
meu desexo é que os máis pequenos 
gocen, sorrían e que o ambiente sexa 
positivo e de agrado para todos, xo-
gadores, familias e seareiros.
      Como valoras a implantación que 
ten o equipo na parroquia de Atios?

 Moitos dos cativos que xogan nos 
equipos son veciños da propia parro-
quia, que acoden ao campo do Car-
ballo camiñando ou en bicicleta. Isto 
reforza a integración da club no teci-
do social de Atios.
 A U.D. Atios é un orgullo para a pa-
rroquia, da que leva o nome por toda 
Galicia. A entidade funciona como 
unha gran familia, na que tamén par-
ticipa activamente a Comunidade de 
Montes, que colabora de maneira es-
treita con nós.
      Cantos equipos e cantas fichas 
tendes?
 O club conta actualmente con 235 
xogadores pertencentes aos 12 equi-
pos que compiten desde a Preferente 
Galicia, categoría do equipo sénior, 
ata as categorías inferiores.
     Tedes rapazas xogando no club? e 
equipo feminino?
 O club ten entre 8 e 10 rapazas re-
partidas por diferentes categorías, 
xogando sempre en equipos mixtos. 
Non temos equipo feminino propio, 
e isto é para min unha gran frustra-
ción. Levamos desde hai oito anos 
intentando crear esta modalidade, 
pero non conseguimos reunir o nú-
mero suficiente de xogadoras para 
poder formar equipo. Non ter equipo 
feminino é un problema para as ra-
pazas porque cando chegan á catego-
ría xuvenil, xa non poden competir 
en equipos mixtos e vense obrigadas 
a marchar a outros clubs con sección 
feminina. Nalgunhas categorías te-
mos 2 ou 3 rapazas, e mesmo unha, 
que xoga de porteira, foi convocada 
pola selección de Vigo, polo que, 
“canteira hai”. Oxalá sexamos capa-
ces de conseguir montar esta catego-
ría.
     Que importancia ten a canteira 

para o club?
 A canteira é esencial para o club. 
Cando cheguei, só existían cinco 
equipos en total, incluído o sénior. 
Na actualidade temos doce, o que 
representa un crecemento importan-
te. Conseguimos incluso competir 
en Liga Galega en dúas ocasións co 
equipo xuvenil, un fito para o club.
     O equipo sénior actualmente lide-
ra a clasificación da preferente sur. 
O Obxectivo deportivo do equipo  é 
o ascenso a 3º división?, non acadalo 
sería un fracaso?
 Si que somo líderes de Preferente 
Galicia pero desde o club non nos 
obsesionamos co ascenso a Terceira.
Atios é unha parroquia moi pequena 
que compite contra concellos moi-
to maiores. A pesar desta diferenza, 
estamos “moi orgullosos” do conse-
guido ao longo dos anos: levamos 
entre 13 e 14 tempadas sen descender 
e sempre permanecen nas posicións 
altas da categoría. Dende que chega-
mos á directiva, practicamente cada 
tempada estivemos preto do ascenso, 
facendo terceiros, segundos ou cuar-
tos postos, e mantendo unha regula-
ridade alta. Isto xa é un logro e non 
ascender para nada sería un fracaso.
      Onde xogades os vosos partidos e 
que tal están as vosas instalacións?
 No Campo do Carballo que é muni-
cipal e, aínda que está en bo estado, o 
céspede artificial xa mostra desgaste.  
O actual terreo de xogo foi renovado 
hai uns quince anos, pero coa carga 
de adestramentos e partidos xa nece-
sitan un cambio de céspede e, a maio-
res, a construción dun campo anexo.
 Desde o club xa trasladamos esta 
proposta ao Concello e á Comuni-
dade de Montes. Eu tamén son co-
muneiro, e non habería problema en 
ceder terreo comunal para a constru-
ción dun campo a maiores. Estamos 
á espera de que o Concello se decida 
a financiar e comezar a obra. A nece-
sidade volveuse máis urxente porque 
se o equipo sénior ascende a Tercei-
ra, teriamos que cambiar o céspede 

pois para competir non pode ter tan-
tos anos.
     Que tal se porta o Concello de O 
Porriño con vós?
O Concello do Porriño colabora bas-
tante co deporte en xeral e co club en 
particular, aínda que sempre existe 
marxe para pedir máis axudas, non 
nos podemos queixar. Estamos pen-
dentes das melloras prometidas e 
pendentes de seguir coas conversas, 
pero o Concello está pola labor de fa-
cer un campo a maiores e desexo que 
cumpran a súa promesa.
     Como levades a cuestión econó-
mica, con que orzamento anual con-
tades?
 O club manexa para a tempada 2025-
2026 un orzamento aproximado de 
160.000 euros. Cantidade necesaria 
para cubrir gastos de desprazamen-
tos, arbitraxes, fichas, equipamento e 
salarios. Só nunha fin de semana, en-
tre o sénior e catro partidos da base, 
os arbitraxes poden supoñer uns 600 
euros.
O financiamento chega dos nosos 
patrocinadores principais  que son 
Concello do Porriño, Comunidade 
de Montes de Atios, Gumerjo, Cons-
trucións Pérez, Terazapatos, Coren, 
Deputación de Pontevedra e unhas 
axudas da Xunta de Galicia. Ademais 
das cotas dos socios xerais que temos 
entre 150-200, logo están os socios de 
base que son as familias dos xogado-
res e tamén traballamos a cantina.
      Estes socios e socias acoden a 
vervos xogar ou son socios por cola-
borar co equipo?
 Son socios e véñennos  ver xogar. 
Temos unha  asistencia ao campo 
elevada, contamos cunha media de 
350 a 400 persoas por partido. En 
encontros decisivos, como fases de 
ascenso, chegamos ás 600 ou 900 per-
soas. Isto é motivo de enorme orgullo 
para unha parroquia pequena coma a 
nosa de apenas 2400 habitantes.
     Cal ou cales son os partidos de 
máxima rivalidade para vós? E como 
os vive a vosa afección?

entrevista de G. Figueiredo

 A nosa rivalidade é co Porriño In-
dustrial, o “veciño”, un partido moi 
esperado cada temporada. Ademais, 
xogamos xuntos no noso campo o 
último partido do ano e mesmo veu 
a tocar a Rondalla de Atios, desde o 
club fixemos que este partido se con-
vertera nunha gran festa para toda a 
parroquia. Estes derbis vívense con 
intensidade: durante toda a semana 
en Atios non se fala doutra cousa, 
e supoño que no Porriño sucede o 
mesmo. A rivalidade é moi sa e, no 
campo, cada un defende o seu sen 
problemas.
     Tendo en conta a realidade econó-
mica e demográfica da parroquia de 
Atios, cal sería, ao teu xuízo, a cate-
goría na que o equipo debe aspirar a 
consolidarse?
 Coa estrutura actual, o “teito” natu-
ral do Atios sería poder consolidarse 
en Terceira . Manter o equipo nesta 
categoría sería viable e asumible para 
o club, tendo en conta os nosos recur-
sos e a realidade da nosa parroquia.
      Xa por último José, queres dicir 
algo máis?
 Dicirlle aos nosos veciños que sigan 
apoiando ao club coa mesma paixón, 
pero sempre con educación. É un or-
gullo que, a pesar da gran afluencia 
de público nos partidos, nunca hou-
bo incidentes.
 Agradezo tamén a  A Nova Peneira 
que se acorde do Atios por segunda 
vez e valoro o seu esforzo en dar vi-
sibilidade aos clubs de base, funda-
mentais para o deporte local. Á base 
dálle moito traballo buscar constan-
te colaboradores, socios e axudantes 
e que nos deades visibilidade é de 
agradecer.

Covelo C.F.Covelo C.F.
“O noso equipo de fútbol é un dos símbolos que 
nos identifica como pobo, e que nos  fai sentir 

orgullosos de sermos de Covelo”
Juan Vilasboas Troncoso, presidente
 Covelo é un pobo moi pequeno do 
interior do país que presenta, como 
case todo o rural galego, graves 
problemas de envellecemento e de 
despoboamento. Cóntanos o presi-
dente do equipo de fútbol, un home 
de 60 anos, que cando el era novo 
os alumnos do colexio pasaban de 
1.000 e hoxe, medio século despois, 
apenas superan os 100.Porén, Co-
velo é tamén un pobo fermoso, dos 
máis bonitos que coñezo, que ten 
innumerables atractivos naturais, 
gastronómicos, e antropolóxicos 
para facelo un pobo enormemente 
atractivo para decidirse a vivir alí, 
e merece que se invistan os recur-
sos necesarios para que poida ter 
as condicións suficientes, servizos e 
oportunidades, para que os mozos e 
mozas que queiran construír o seu 

proxecto de vida neste paraíso natural, o poidan facer.
O seu equipo de fútbol é un dos nexos que fornece ás veciñanza dun pro-
fundo orgullo de identidade e nós quixemos coñecelo polo miúdo. Velaí 
vai a conversa que tivemos co seu presidente.

O Covelo C.F. c@s siareir@s

     Queremos coñecerte un pouco me-
llor?.
 Eu son natural de Paraños aínda que 
levo xa moitos anos vivindo en Cove-
lo. Traballo como comercial desde hai 
máis de catro décadas, nunha impor-
tante empresa cárnica do noso pobo.
     Cando e como comezou a túa rela-
ción co equipo de Covelo?
A miña historia é un pouco curiosa. Eu 
teño dous rapaces que xa pasan dos 30 
e cando eran nenos e xogaban ao fútbol 
o único que facía era levalos a xogar. 
Logo, durante varios anos o equipo 
desapareceu e Covelo quedouse sen 
equipo de fútbol. Ata que arredor de 
media ducia de persoas nos xuntamos 
e decidimos crear un equipo no pobo 
para que os rapaces que tiveran intere-
se puideran xogar en Covelo.
       De que ano estamos falando?

 Do ano 2012.Empezamos de 0.
       Xa entraches como presidente?
 Non, entrei como secretario. Como 
presidente levo dous anos.
      Cantas persoas estades agora na 
directiva?
 Oito persoas, dúas mulleres e seis ho-
mes.
       Onde xogades os vosos partidos?
 No campo municipal de Covelo, que 
agora se chama Amable Ramón Martí-
nez Vidal.
       Quen foi Amable?
 É o actual vicepresidente. É un home 
que leva toda a súa vida vinculado ao 
fútbol en Covelo, xa desde a etapa an-
terior, facendo un traballo desintere-
sado e tremendamente xeneroso para 
que poida haber fútbol no noso pobo. 
Poñerlle o seu nome ao noso campo é 
un recoñecemento moi merecido.

      Cal é o voso uniforme?
 Camiseta verde e pantalón e medias 
brancas. A segunda equipaxe é de cor 
azul na camiseta, e negra as medias e 
o pantalón.
      Só tedes equipo sénior, verdade?
 Si, temos un equipo sénior que ac-
tualmente compite en 3º autonómica. 
Tamén hai un equipo de veteranos, que 
son independentes, pero que temos 
unha moi boa relación, fluída e cordial.
       Por que non tendes canteira?
Encantaríame tela, desde logo que si. 
Pero por desgraza en Covelo non hai 
rapaces suficientes. A Galicia rural ten 
un grave problema de despoboamento 
e o noso pobo non é inmune a esa situa-
ción. Fíxate se é un problema grave que 
eu teño 61 anos e cando ía ao colexio 
pasabamos dos 1.000 alumnos, hoxe 
apenas pasan dos 100.

O teu 
xornal en 

galego

entrevista de Tino lago

Mondariz C.F.Mondariz C.F.

A plantilla titular do Mondariz C.F.

       En Covelo non hai máis equipos ?
 Non, non hai. Somos nós sós. E mira 
que en tempos hóuboos: Na Lamosa, 
en Paraños, en Barcia de Mera, en Ma-
ceiras..De feito nós cando comezamos 
aínda existía o Barcia de Mera.
       Cantas fichas temos?
 Na actualidade temos 25 fichas.
       De onde son os xogadores?
 En xeral son da comarca. Temos arre-
dor de 12 que son de Covelo, e o resto 
son de distintas localidades veciñas.
      Estades en 3º autonómica. Que tal 
ides nesta temporada?
 Estabamos bastante ben, chegamos a 
estar de 5º, pero os últimos resultados 
non foron bos. Andamos máis ou me-
nos pola metade da táboa.
      Pensar en ascender este ano é fac-
tible?
 Este ano véxoo difícil. A principios de 
temporada era un obxectivo que enten-
diamos como posible. Pero visto como 
vai a cousa, sen renunciar a nada, pen-
so que está complicado.
      Como valoras a vinculación que 
ten o pobo de Covelo co seu equipo de 

fútbol?
 Temos moitos socios e colaborado-
res aos que lles estou moi agradecido. 
Sen o seu apoio sería moi complicado 
poder seguir existindo. O equipo é un 
símbolo de identidade que nos une 
como pobo, que nos fai, xunto con moi-
tas outras cousas, estar moi orgullosos 
de sermos de Covelo.
 A sociedade de Covelo responde moi 
ben co seu equipo de fútbol. Covelo 
era un sitio historicamente de vir pou-
ca xente ao fútbol, pero cada vez nota 
mos un maior apoio da nosa afección.       
Tamén é verdade que nós procuramos 
facer cousas para motivar á xente.
       Por exemplo?
Pois temos organizado por exemplo 
unha chocolatada con rosca que tivo 
moito éxito.
      E cando ides fóra levades público 
de Covelo?
 Cada vez máis. Ás veces hai máis xen-
te de Covelo que afeccionados do equi-
po local.
        Cantos socios tedes?
 Arredor de 150.

      A cuestión económica como a le-
vades?
 Imos tirando como podemos. A verda-
de é que está todo enormemente caro e 
resulta bastante difícil. Procuramos fa-
cer unha xestión moi responsable dos 
nosos recursos para que non chegue-
mos a ter problemas serios. Nós temos 
unha subvención do Concello pero só 
cubre o 30% do orzamento. O outro 
70% temos que buscalo entre os socios, 
a publicidade e a cantina. Ás veces hai 
que facer verdadeiros malabarismos 
para cadrar os números.
      Que tal se porta o alcalde Pablo 
Castillo co equipo?
 Pórtase moi ben. En realidade pórtase 
de marabilla. Sempre está cando o ne-
cesitamos. E, no que está na súa man, 
resolve calquera incidencia que teña-
mos de maneira áxil e dilixente. Nótase 
que o noso alcalde está moi orgulloso 
do noso pobo. E calquera entidade ,co-
lectivo ou individuo que poña en valor 
Covelo sempre o vai ter para colaborar 
man con man.
     En función da realidade económica 

e demográfica de Covelo, ti cal cres que 
sería a categoría natural na que o equi-
po se debera de consolidar?
 Eu creo que nos deberamos mover en-
tre a segunda e a primeira autonómi-
ca. Temos que ir paso a paso e o antes 
que poidamos subir a 2º e consolidar-
nos nesa categoría. E unha vez que iso 
aconteza, habería que formularse me-
tas maiores e pensar na 1º autonómica. 
Pensar en máis arriba véxoo case impo-
sible.
       Ti non es ningún mozo, Juan. Aínda 
tes o corpo para o esforzo tan grande 
que esixe dirixir un equipo de fútbol 
modesto?
 A verdade é que isto esixe moito tem-
po e moito esforzo, si. Gústame moito 
o que fago, pero no momento no que 
tanto eu como os meus compañeiros 
deamos un paso atrás agardo que haxa 
quen tome o relevo. Non creo que a 
curto prazo teñamos problema para a 
continuidade no tempo. Pois na direc-
tiva hai dúas mozas moi novas e moi 
preparadas, que aínda teñen corda 
para moitas máis batallas.

O Mondariz FC, máis de un século de gloria polos campos de Galicia

“A primeira autonómica é a 
categoría na que nos debemos 

de consolidar”
Fernando Estévez Aldir, presidente
O Mondariz FC nace en 1910.Está un anos sen competir e logo vólvese 
fundar en 1920.Desde ese ano compite ininterrompidamente. Se conside-
rásemos o ano do seu nacemento sería o 2º equipo máis antigo de Galicia, 
só detrás do Deportivo de A Coruña. E se tiveramos en conta a data desde 
a que nunca deixou de competir estariamos ante o 5º equipo de fútbol 
máis antigo do noso país. Os 4 que lle preceden son o Depor, o Ribadeo, o 
Rápido de Bouzas e o Racing de Ferrol. En calquera caso estamos ante un 
dos equipos de maior historia de toda Galicia, é máis antigo que o propio 
Celta de Vigo. Máis de 100 anos competindo de maneira ininterrompida 
indican un mérito extraordinario de todas as xeracións anteriores que fixe-
ron posible que este equipo siga existindo. Actualmente o equipo sénior 
compite en 2º autonómica. Son líderes e teñen moi serias posibilidades de 

ascenso á categoría superior. Nós falamos con Fernando, o seu presidente. 
El é un home de 59 anos, natural de Barcia de Mera que leva máis de 30 
anos vivindo en Mondariz.

entrevista de Tino lago

O Encrucillado futboleiro
                                             Por Khan Dean

HORIZONTAIS
A – ADESTRADOR SERBIO DO CELTA QUE O ASCENDEU DE 2ºB A 1º DIVISIÓN EN SÓ DÚAS TEMPORADAS-PAR-
TIDO DE RATO, CAMPS, MATAS, GRANADOS....B-EX LATERAL DEREITO DO CELTA NATURAL DE NIGRÁN E 
INTERNACIONAL CON ESPAÑA -ANTIGO EQUIPO DE BALONCESTO DE FERROL-HOME AGRADABLE Á VISTA. 
C-EQUIPO DE BALONMÁN DA VILA DE REDONDELA-SÍMBOLO QUÍMICO DO NÍQUEL- GRANDE DIANTEIRO 
BRASILEIRO DO SÚPER  DEPOR- SEGUNDA VOGAL-D-TRIBUNAL CONSTITUCIONAL-TOLO- FOGAR-POLICÍA MI-
LITAR.
E-ANTIGO EQUIPO DE BALONCESTO GALEGO-CAMIÑO-TALLER DO OLEIRO. F-CINCO EN ROMANOS-SÍMBOLO 
DO ACTINIO-CENTROCAMPISTA BRASILEIRO DO CELTA DA ÉPOCA DE LUCAS, SUÁREZ, DEL CURA...XORNAL 
DEPORTIVO ESPAÑOL. G-ELEVACIÓNS PRODUCIDAS POLO VENTO NA SUPERFICIE DO MAR-SON EMITIDO 
POLA VACA-LUGAR CON AUGA E VEXETACIÓN NO MEDIO DO DESERTO. H-INXENUA-EXPRESIÓN UTILIZA-
DA POLOS MILITARES DESPOIS DE EMITIR UNHA ORDE Á TROPA-CONSOANTE-50 EN ROMANOS-LETRA DE 
PLURAL. I-ÚLTIMA VOGAL-PRONOME PERSOAL TÓNICO FEMININO DE TERCEIRA PERSOA-PREFIXO QUE FAI 
REFERENCIA A ÁFRICA- O NOSO SATÉLITE. K-MIL EN ROMANOS- EX DEFENSA DO CELTA NATURAL DE ZA-
MORA  APELIDADO VECINO-.... DE VEGA ESCRITOR DO BARROCO ESPAÑOL .L-VOGAL-PLANTA QUE SE DÁ EN 
LUGARES HÚMIDOS E FRESCOS- O ANTERIOR PORTEIRO TITULAR DO CELTA. M-CAMIÑO DENTRO DUNHA 
CIDADE-VAL ITALIANO QUE LIMITA CON SUÍZA E FRANCIA- AO REVÉS DANLLE EXISTENCIA. N- INSTITUTO 
NACIONAL DE INDUSTRIA-POLICÍA DA ALEMAÑA NAZI-....ZARAGOZA, EXTREMO ACTUAL DO CELTA-EXCLA-
MACIÓN QUE DENOTA DOR.

VERTICAIS
1 – GRANDE XOGADOR RUSO DO CELTA-DIANTEIRO ANDALUZ DO CELTA DE FINAIS DOS 70 E PRINCIPIOS 
DOS 80 SÉCULO PASADO.2- A PATRIA DE ULISES-COMPRENSIÓN DA LINGUAXE NATURAL-ENTRE O CERO E O 
DOUS.3-PASAR A VISTA POLAS PALABRAS ESCRITAS COA INTENCIÓN DE COMPRENDELAS- ACTUAL PORTEIRO 
DO CELTA-ADQUIRE UN COSTUME.4 ANTIGA MATRÍCULA DE OURENSE-UN-CAIXA DE PLÁSTICO DESTINADA 
Á REPRODUCIÓN OU GRAVACIÓN DE SONS.5-CIDADE DA PROVINCIA DE MÁLAGA- PATXI.....EX DEFENSA VAS-
CO DO CELTA.6-PRIMEIRA VOGAL-ÁTOMO QUE PODE TER CARGA ELÉCTRICA POSITIVA OU NEGATIVA-HOMES 
DE ELEVADA ESTATURA.7-PRIMEIRA NOTA MUSICAL- IMPORTANTE PEZA NO XOGO DE XADREZ- CONTRAC-
CIÓN DE A+OS.8- ACTUAL DIANTEIRO DO CELTA NATURAL DE TOMIÑO- SÍMBOLO QUÍMICO DO TERBIO.9- ES-
PAZO ONDE ESTÁ O PUNTO DE PENALTI- SEGUNDA VOGAL-LAR.10-ELEMENTO QUÍMICO DE COR VERMELLA 
ESCURA-CONSOANTE-VOGAL-SÍMBOLO QUÍMICO DO ITRIO.11-INSTITUTO GALEGO DE ESTATÍSTICA- PORTEI-
RO DO SÚPER DEPOR-NOME DE MULLER-12-SINDICATO GALEGO-......AMANDI, OBRA DE OVIDIO- PASABAN A 
VISTA POLAS PÁXINAS DUN LIBRO.13- CONTRACCIÓN-CONSOANTE-ILLA PEQUENA. 14- PARTIDO POLÍTICO 
FUNDADO POR VARIOS MINISTROS FRANQUISTAS-PARROQUIA DE PONTEAREAS-SUBIRA.15- POESÍAS-PASA 
DE DENTRO A FÓRA-101.

SOLUCIÓNS:
HORIZONTAIS:

A – MILORADPAVIC -PP. B- OTERO -OAR-GUAPO C-SAR- NI- BEBETO-E. D-TC -IDO-LAR-PM. E- OAR- 
ANDO- OLARÍA. F-V- AC-ADEMIR- AS. G- ONDAS- MU- OASIS. H- ILUSA- AR- Ñ- L- S. I-U-ELA- AFRO- 
LUA. K- M- ATILANO- LOPE. L- O- FENTO- GUAITA. M- RUA- AOSTA- NAERC. N- INI- SS- BRYAN- AI 

VERTICAIS:
1 – MOSTOVOI- MORI.2- ITACA- NLU- UN. 3- LER- RADU- AFAI. 4-OR- I- CASETE.5- RONDA- SALI-
NAS. 6-A- ION- ALTOS. 7-DO- DAMA- AOS.8- PABLODURAN- TB. 9- AREA-E- FOGAR.10- V- BROMO- 
R- Y. 11-IGE- LIAÑO- ANA. 12- CUT- ARS- LIAN. 13- AO- R- ILLOTE. 14- PP- PIAS- UPARA. 15-POE-
MAS- SAE- CI

     Queremos coñecerte un pouco me-
llor?
 Ben, eu son nativo de Barcia de Mera. 
Levo 30 anos vivindo en Mondariz, 
teño 59 anos e traballo no Porriño.
      Cando tempo levas como presi-
dente?
 Este é o 3º ano, aínda que na direc-
tiva levo desde o 2004.Tiven un par 
de anos de parada por circunstancias 
familiares, pero xa levo dúas décadas 
mergullado no fútbol modesto.
      Por que comezaches a relacionarte 
co fútbol no ano 2004?
 Estaba o meu fillo xogando na escola 
de fútbol. Comecei coa intención de 
botar unha man e aos poucos funme 
enganchando.
       Cantas persoas estades na direc-
tiva?
 Somos 6 persoas, tres homes e tres 
mulleres.
     Cantos equipos e cantas fichas ten-
des?
 Temos oito equipos, 7 masculinos e 1 
feminino. E en relación ás fichas esta-
mos entre as 160-170 aproximadamen-
te.
      De onde son a maioría dos rapaces 
e rapazas?
 A ampla maioría son da nosa comar-
ca, da comarca do Condado. O fútbol 
base fornécese fundamentalmente da 
propia localidade de Mondariz.
       Cal é o voso uniforme?
 Camiseta azul e branca, prevalece a 
cor branca, e pantalón e medias azuis.
     Onde xogades os vosos partidos?
 No campo da Lagoa.
       Que tal están as instalacións?
 Son unhas instalacións magníficas. 
Xogamos nun campo de herba natu-
ral, tamén temos outro de herba sin-
tética. E as instalacións en xeral están 

especialmente ben. Podo dicir con or-
gullo que están ao mesmo nivel cás de 
calquera equipo de terceira división.
      En que divisións compiten os equi-
pos sénior feminino e masculino?
 O feminino compite na última cate-
goría galega. Temos un equipo moi 
novo. E o masculino está en segunda 
autonómica.
       O equipo de segunda autonómica 
vai moi ben na liga, verdade?
 Pois si, vai moi ben. Agora mesmo es-
tamos líderes a catro puntos de distan-
cia do segundo.
       Ascenden dous directamente?
 Si,os dous primeiros soben directa-
mente a 1º autonómica.
      O obxectivo deportivo é claramen-
te o ascenso?
 Claramente si. O ano pasado estive-
mos a piques de ascender. Xogamos a 
promoción de ascenso e por desgraza 
perdemos contra un equipo de Ouren-
se no segundo partido. O fútbol non é 
matemática e non se pode saber como 
vai acabar a temporada, pero temos un 
excelente grupo de xogadores e teño a 
ilusión e a esperanza de que esta tem-
porada poidamos ascender.
      Como é afección de Mondariz?
 É unha afección fiel, e adoita ser espe-
cialmente tranquila.
      Cobrades entrada nos partidos?
 Non, vendemos rifas.
      Como levades a cuestión econó-
mica?
 Como todos os equipos modestos 
como podemos. O  Concello danos 
unha subvención, logo entre as cotas 
dos socios, as cotas dos nenos, os pa-
trocinadores publicitarios e as rifas 
que vendemos imos tirando. O que si 
quero dicir é que o financiamento dos 
sénior e o da escola de fútbol son in-

dependentes. A directiva é a mesma 
pero o financiamento autónomo.
      Como se porta o Concello con vós.?
 Pórtase ben. Todo é mellorable des-
de logo. Pero non temos ningunha 
queixa. O alcalde Pablo Barcia,implí-
case moito e cando lle transmitimos 
algún tipo de problema ou incidencia 
trata de solucionalo o antes que poida.
     Cales son os partidos de máxima 
rivalidade para vós?
 Se cadra cando xogamos contra o Ju-
venil de Ponteareas.
      Tendo en conta a realidade econó-
mica e demográfica de Mondariz, cal 
cres ti que sería a categoría natural na 
que o equipo se debe de consolidar?
 Eu creo que a primeira autonómica é 
a categoría onde nos debemos de con-
solidar e acadar certa estabilidade. Se 
algún día podemos subir a preferente 
non imos dicir que non. Nós chega-
mos a estar 12 anos competindo en 
preferente. pero creo que a 1º é a cate-
goría na que debemos de estar.
       O salto a preferente sería economi-
camente asumible para o club?
 Habería que buscar alternativas dife-
rentes de financiamento. Pero sen dú-
bida que as buscariamos debaixo das 
pedras. Á categoría desde logo que 
non iamos renunciar.
       Quen é o voso adestrador?
 Juan Feijoo. Un ex xogador  do club. 
Esta é a súa primeira experiencia como 
adestrador, e a verdade é que o está a 
facer realmente ben. De segundo te-
mos a Jorge Veloso.
      Subamos ou non subamos a 1º a 
intención é a de manter ao equipo téc-
nico?
 Polo que a min respecta, si. A min 
gústame a estabilidade. Se hai satis-
facción por ambas partes non hai por 

que cambiar.
      Ti levas pouco tempo de presidente, 
pero moito como directivo. E xa non 
es un neno. Tes aínda folgos para se-
guir, ou estás canso?
 É certo que o fútbol modesto esixe 
moito tempo e esforzo. Ás veces estou 
máis tempo na Lagoa que coa miña fa-
milia. Pero a min gústame moito o que 
fago e mentres teña saúde e ánimos 
teño a intención de continuar.
      O equipo xa pasa dos cen anos. 
Entendo que, cando a actual directiva 
deades un paso atrás, non debera ha-
ber problema para que teña continui-
dade?
 Eu agardo que non haxa problema. 
Un equipo de máis de cen anos non 
debera de desaparecer.
       Nestes máis de cen anos de histo-
ria houbo algún xogador que xurdira 
do Mondariz e chegara a elite?
 Actualmente temos a Yoel Lago. Cen-
tral do Celta. El saíu da nosa escola. É 
un orgullo para nós.
      Última pregunta: De que equipo 
es ti?
 Ha, ha , ha..Eu son do Mondariz, do 
Mondariz e despois do Mondariz.

O teu 
xornal en 

galego

Tebra C.F.Tebra C.F.
O Tebra F.C sementa a paixón polo fútbol en toda a parroquia

“Estou enormemente agradecido 
polo vínculo tan importante que 
ten Tebra co seu equipo de fútbol”
José Lorenzo, presidente

Equipo titular do Tebra C.F.

Hai pouco máis dunha década un grupo de veciños  de Tebra emprende-
ron a titánica tarefa de resucitar o fútbol na súa parroquia, pois o equipo 
de Tebra por mor de distintos problemas económicos acabara por desapa-
recer. A base de esforzo e dunha xestión responsable conseguiron crear un 
equipo novo en Tebra, que hoxe compite con dignidade en segunda cate-
goría autonómica e que ten moi serias posibilidades de ascenso á categoría 
superior. A afección do Tebra é unha das máis apaixonadas das que coñe-
zo, e coñezo moitas, e todas as semanas, ben sexa no campo da Carballa 
ben sexa nos partidos que o equipo disputa fóra da casa, acompaña con 
ilusión aos seus xogadores. O seu presidente é José Lorenzo, un home que 
ven de facer os 40 anos, enxeñeiro natural de Tebra e pai de dous nenos 
pequenos. Nós falamos con el. Velaí vai o que deu de si a nosa conversa.
     Queremos coñecerte un pouco me-
llor?
 Ben, son  natural de Tebra, teño 40 
anos, son enxeñeiro e teño dous nenos 
pequenos
      Canto tempo levas na presidencia?
 11 anos. Quédame un ano para rema-
tar o meu terceiro mandato.
     Estás canso?, ou aínda tes folgos 
para seguir?
 Ben. A verdade é que me gusta moi-
to o que fago. Pero o certo é que levo 
moito tempo, que teño que quitar da 
miña vida persoal. Seguramente segui-
rei, pero me gustaría que alguén se fose 
animando a tomar o relevo.
      O Tebra chegara a desaparecer e 
refixéstelos vós, verdade?
 Pois si. Os problemas económicos fixé-
rano desaparecer e levabamos como 
media ducia de anos sen equipo de fút-
bol na nosa parroquia.
      Non había equipo, pero a afección 
ao fútbol non se perdera?
 Efectivamente. De feito foi montar o 
equipo e a repercusión que tivemos foi 
elevadísima. O primeiro ano chegamos 
a ter máis de 400 socios.
      Seguides xogando os vosos partidos 
no campo de Tebra?

 Non, mudámonos e agora xogamos na 
Carballa en Tomiño. O motivo é por-
que o campo de Tebra estaba en moi 
mal estado e o seu mantemento supu-
ña un enorme esforzo moi difícil de 
asumir para o noso equipo.
     Malia que xa non xogades na pa-
rroquia a afección so fútbol en Tebra 
segue a ser moi elevada?
 Si, a verdade é que si. Nós movemos 
un volume de xente moi elevada e eu 
estou enormemente agradecido pola 
vinculación tan intensa e importante 
que ten a parroquia de Tebra co noso 
equipo. Incluso cando imos xogar fóra 
podemos levar 50-60 persoas a arrou-
parnos e isto é moi bonito e importante 
para os xogadores e para o club no seu 
conxunto.
     Penso que sodes ademais de fieis, 
unha afección moi apaixonada?
 Ha, ha, ha, ha..Si. A afección de Tebra 
é unha afección guerreira.
      Cal é o voso uniforme?
 Azul mariño cunha franxa branca no 
centro. É distinto ao histórico do Tebra. 
Nós comezamos de 0 e decidimos face-
lo tamén cun uniforme novo.
      En que división estamos competin-
do agora?

 Estamos en segunda autonómica.
      Cal é o obxectivo deportivo para 
esta temporada?
 O ano pasado chegamos a disputar a 
promoción de ascenso, promoción que 
perdemos co Bueu. Este ano queremos 
como mínimo repetir o da temporada 
anterior e xogar a promoción. Pero en 
absoluto desboto que poidamos aspi-
rar ao ascenso directo. De feito antes 
de perder co Mosende estabamos no 
segundo posto, e os dous primeiros as-
cenden directamente. Os rapaces están 
moi motivados. Temos un moi bo equi-
po e teño unha ilusión enorme en que 
poidamos culminar un gran ano.
     Pola realidade económica e demo-
gráfica que ten Tebra, cal cres que é a 
categoría natural na que se debe de 
consolidar o equipo?
 Eu creo que a 1º autonómica. Debe-
mos aspirar a subir e a consolidarnos 
nesa categoría. Por outra parte en pri-
meira están moitos equipos da nosa 
comarca...e poderíamos disputar uns 
marabillosos partidos de rivalidade  
que sempre atraen a moita máis xente 
ao campo, e supoñen unha importante 
inxección económica coas taquillas que 
se fan eses días.
      Só temos equipo sénior, por que?
 Si, só temos equipo sénior porque no 
noso concello xa hai tres canteiras dife-
rentes( Tomiño, AD, e Goián) e resul-

taría practicamente imposible montar 
outra nova.
     E montar un equipo de fútbol femi-
nino?
 É que xa está o Tomiño, que o está fa-
cendo marabillosamente ben. Se nós 
montásemos un o que fariamos sería 
dividir e debilitar. Francamente non o 
vexo.
     Como levades a cuestión económica?
Eu creo que a levamos ben. Procura-
mos facer unha xestión responsable 
dos nosos recursos para non pasar 
apuros. Grazas aos nosos socios e aos 
noso patrocinadores, aproveito a entre-
vista para agradecerlles desde o máis 
profundo de min a súa xenerosidade, 
vamos tirando no día a día.
      Como se porta o concello con vós?
 O concello pórtase ben con nós. 
Temos unha relación fluída e cordial 
con Rubén, o concelleiro de deportes, 
e cando temos algún problema ou 
necesidade eles teñen moi boa vonta-
de para axudarnos a amañar. Estamos 
pendentes de que nos axuden coa 
cantina e agardo que o poidan facer o 
antes posible.
      De onde son os xogadores?
 Temos algún de Gondomar e de Ni-
grán, pero a maioría son de Tomiño.
       Cantos directivos sodes?
 11.
       Algunha muller?

entrevista de Tino lago

Non, somo todos homes. Pero estaria-
mos encantados de que se incorporase 
algunha muller.
       O Tebra é xa un proxecto consolida-
do ou pode haber risco de desaparición 

como xa lle pasou no pasado?
 Imos ver: o Tebra desapareceu por 
problemas económicos. Nós, como che 
dixen antes, de momento non temos 
ese problema. Nunca se sabe o que 

pode pasar no futuro, pero penso que 
o noso equipo vai ter continuidade no 
tempo. O noso equipo ten unha media 
de idade moi baixa, aínda teñen moi-
to tempo para poder seguir xogando,e 

a afección na parroquia é moi intensa. 
Agardo que non haxa problemas rele-
vantes e que a nosa parroquia poida 
seguir tendo equipo de fútbol nas se-
guintes xeracións

O Racing Vilariño en disposición de ascender de categoría

“Cando eu fun xogador houbo 
un tempo no que nos pagaban 

con galiñas”

Racing VilariñoRacing Vilariño

Celso Rodríguez Denis, coordinador

     Canto tempo levas vinculado ao 
mundo do fútbol?
 Eu creo que toda a miña vida. Teño 
58 anos e eu penso que xa nacín cun-
ha pelota nos pés. Comecei moi novo 
a xogar.
         En que equipos xogaches?
 Fundamentalmente en equipos da con-
torna. Estiven moitos anos no Erizana, 
un equipo que levo no máis profundo 
do meu corazón, no Gondomar, cando 
chegou a xogar en terceira división, no 
Donas, no Mougás, no Tebra...
      Supoño que no Tebra non sería o 
de agora, senón o de antes da desapa-

O Racing Vilariño é un histórico equipo da parroquia de San Pedro en Ni-
grán. Este é un conxunto de moita historia e enorme prestixio que incluso 
chegou a xogar en categoría preferente, un mérito deportivo de enorme 
relevancia  para un equipo de parroquia como este. Como todos os equi-
pos modestos o Vilariño non está exento de dificultades, que esixen un 
enorme esforzo e unha inmensa cantidade de tempo da vida persoal das 
persoas que dirixen o club para podelo sacar adiante. O equipo sénior 
caeu no pozo de terceira autonómica pero hoxe compite con éxito e con 
posibilidades realistas de ascender. A directiva que dirixe os destinos do 
club é unha directiva de persoas moi novas, o presidente no ten nin seque-
ra 30 anos, e traballa con moita ilusión por construír unhas bases sólidas 
que lle permitan ir ascendendo e poder consolidarse en 1º categoría auto-
nómica. Neste contexto de dificultades o Vilariño manexa arredor de 200 
fichas, de nenos e nenas, que practican o fútbol neste equipo do concello 
de Nigrán. Evidentemente están facendo ben as cousas. Nós falamos con 
Celso Rodríguez, un dos coordinadores do equipo. Celso ten 58 anos e 
leva toda a súa vida dedicada ao fútbol. A súa profesión é carteiro, pero a 
súa paixón é este deporte.

Plantilla titular do Racing Vilariño

rición?
 Siii, no Tebra antigo. Eran outros tem-
pos, fíxate que nos chegaban a pagar 
con galiñas.
        En que posto xogabas?
 De medio centro.
        Eras bo?
 Home, valorarse a un mesmo non re-
sulta fácil pero dicían que si. De feito 
cheguei a ir a Valladolid a facer unhas 
probas. Recordo estar con Torrecilla, un 
grande lateral que se non recordo mal 
chegou a xogar despois no Atlético de 
Madrid.
       Non resultou o de Valladolid?

 Si, si que resultou. De feito colléronme 
no equipo, pero só aguantei un mes es-
caso. Tiña unha morriña tan grande da 
miña terra que decidín deixalo e volver.
      Como chegaches a ser coordinador 
do Vilariño?
 Cando me retirei nunca deixei a vincu-
lación co fútbol. Estiven arredor de 20 
anos en Ureca, o actual Val Miñor. E hai 
catro anos cheguei ao Vilariño. Come-
cei botándolles unha man e agora son  
coordinador.
       Onde xogades os vosos partidos?
 No campo de San Pedro de Vilariño, o 
Jorge Souto.
       Que tal están as instalacións?
 O céspede está un pouco gastado. Xa 
toca cambialo, creo eu. Pero o resto das 
instalacións: Vestiario, grada e cantina 
están espectaculares. Tamén temos un 
campo pequeno de fútbol sala e cancha 
de baloncesto. Está todo moi ben, agás 
o céspede que como che dixen xa vai 
necesitando un cambio.
      Que función fas exactamente no Vi-
lariño?
 Coordino desde os xuvenís ata abaixo. 

Tamén lle boto unha man ás veces aos 
séniors.
       Cantos equipos tendes?
 Temos 14 equipos
        E fichas?
 Arredor de 200
       Tendes equipo feminino?
 Si, si que temos.
        Cal é o voso uniforme?
 Igual que o do Athletic de Bilbao.
      A cuestión económica como a leva-
des?
 Como todos os equipos modestos: 
Como podemos a través das subven-
cións, cotas dos socios, cotas dos nenos, 
creo que somos os máis baratos do Val 
Miñor, publicidade e a cantina.
       Cobrades entrada polos partidos?
 Non, adoitamos facer  algunha rifa.
       Que tal é a vinculación da parro-
quia de San Pedro co seu equipo?
 A min  gustaríame que viñera máis 
xente aos partidos. O noso público en 
xeral está composto por persoas maio-
res, afeccionados de toda a vida, e po-
los familiares e amigos dos xogadores. 
Somos un equipo moi familiar. Agora 

ben, todas as persoas que estamos aquí, 
estamos moi a gusto.
      Cales son os partidos de máxima 
rivalidade para vós?
 Agora mesmo co Cañiza que é o equi-
po contra  que competimos por liderar 
o noso grupo de terceira autonómica.
       O voso equipo sénior está en 3º au-
tonómica, si. Como é posible nun equi-
po de tanta historia e prestixio como o 
voso que incluso chegou a competir en 
preferente?
 É unha pregunta de moi difícil respos-
ta. Supoño que o deterioro obedece a 
unha suma de razóns complexas va-
rias, pero que teñen que ver co tremen-
damente difícil que resulta xestionar un 
equipo modesto como o noso.

      Cantas persoas hai na actual direc-
tiva?
 13 persoas.
        Todos homes?
 Non, hai homes e mulleres.
      Que tal se porta o concello de Nigrán 
con vós?
 O noso alcalde é moi bo tipo e sei que 
dentro das limitacións existentes fai 
todo o que pode por axudarnos.
       O sénior feminino en que categoría 
está?
 Na última, igual que o masculino.
       Cal é o obxectivo deportivo para os 
equipos sénior esta temporada?
 O noso obxectivo ten que ser o ascen-
so.
     Tendo en conta a vosa realidade 

económica e social cal cres ti que é a 
categoría natural na que o Vilariño se 
debera de consolidar?
 Creo que a primeira autonómica. O da 
preferente, como xa estivemos, véxoo 
moi difícil. Pero nós debemos de saír 
do pozo da terceira autonómica o antes 
posible, consolidarnos en 2º e construír 
un equipo potente que nos permita su-
bir e facernos estables en 1º autonómi-
ca. Esa debe de ser a estratexia a seguir 
ao meu xuízo.
      O Racing Vilariño está consolidado 
de maneira que teña o futuro asegurado 
ou pode correr risco de desaparición?
 Pois houbo unha época realmente pe-
rigosa na que de non ser por tres mulle-
res que se animaron a coller o equipo, 

a cousa estaba moi complicado. Falo 
da anterior directiva. A actual é unha 
directiva moi nova, o presidente terá 
arredor de 25 ou 26 anos, e véxoos moi 
ilusionados e con moitas gañas. A cur-
to medio prazo non creo que haxa pro-
blema.
      E ti Celso, que xa non es un neno, 
despois de toda unha vida dedicada ao 
fútbol aínda tes folgos para seguir?
 Téñoos si, si que os teño. O fútbol é a 
miña vida. E mentres teña saúde quero 
seguir dentro deste mundo, sempre.
     Para rematar unha pregunta un pou-
co máis persoal. De que equipo es?
 Eu son madridista desde neno. Pero 
non son fanático. Gústame o bo fútbol 
e recoñezo a quen o practica.

A SCD Ponte Caldelas, Máis de medio século levando a paixón de Caldelas polo mundo

SCD Ponte CaldelasSCD Ponte Caldelas
“O fútbol é a miña paixón, e 
o noso equipo está no máis 
profundo do meu corazón”

Pedro Rodríguez Souto, presidente

Plantilla titular da SCD Ponte Caldelas

A SCD Ponte Caldelas é máis que un equipo de fútbol, é unha entidade 
que fai unha importante labor social posibilitando que centos de nenos 
e de nenas, miles ao longo dos seus máis de 50 anos de historia, poidan 
practicar este deporte. Actualmente máis de 200 mozos e mozas forman 
parte da SCD, un conxunto que mantén un equipo sénior feminino e ou-
tro masculino que compiten con dignidade e orgullo, en segunda auto-
nómica elas e en primeira eles. O seu presidente é Pedro, un home de 54 
anos de idade que está próximo a cumprir 15 como máximo responsable 
do equipo. A SCD non o tivo nada fácil nos últimos tempos, pois tivo que 
lidar con problemas moi serios, como non poder dispor do seu propio 
campo de fútbol a causa dunha riada ou a terrible morte de Totti, o seu 
porteiro, ao que o presidente quere lembrar con cariño aproveitando as 
nosas páxinas. Velaí vai o que deu de si a nosa conversa.

     Canto tempo levas como presidente?
 Levo 14 anos.
     Xa é bastante tempo. Aínda che que-
dan ánimos para seguir?
 Xa son anos, si. Pero o fútbol é a miña 
paixón e a SCD está no máis profundo 
do meu corazón. A min gústame moito 
o que fago. Mentres teña saúde e non 
me falte a paixón, eu penso continuar.
      Cantos equipos ten o club?
 Temos 9 equipos, un deles é feminino.
       E fichas cantas tendes?
 Máis de 200.
     De onde son eses máis de 200 mo-
zos e mozas que practican o fútbol con 
vós?
 Unha inmensa maioría son da propia 
Ponte Caldelas. Tamén hai das locali-
dades veciñas como Fornelos ou inclu-
so da mesma Pontevedra
      Cal é o voso uniforme?
 Verde e branco. Hai unha anécdota 
moi bonita ao respecto do noso unifor-
me.

      Cal é?
 Un dos fundadores do noso equipo, 
Manuel de Soledad, fixo o servizo mili-
tar en Ferrol. Asistiu a varios partidos 
do Racing e gustoulle moito o seu uni-
forme, de tal modo que cando volveu 
ao pobo e participou na creación da 
SCD propúxoo como o noso uniforme. 
Nós coñecemos hai pouco tempo esta 
circunstancia, fixémola pública nas no-
sas redes, e cando o Racing coñeceu a 
historia puxéronse en contacto con nós, 
pois seica quedaron moi satisfeitos.
      O ano pasado cumpristes o primeiro 
medio século de vida, verdade?
 Pois si, o equipo fundouse en 1974.
Fixemos varios actos para conmemo-
rar unha data tan importante para nós, 
pero por desgraza os eventos quedaron 
un tanto cativos porque nos cadrou 
cando o río nos levou o campo e non foi 
posible facer algo de maior dimensión.
      Onde xogades os vosos partidos?
 No campo de Chan da Barcia.

      Os estragos da riada xa están com-
pletamente arranxados?
 Si, o que fixera a auga foi levantar o 
céspede e si, xa está ben.
      A onde fostes xogar cando o campo 
estaba inutilizable?
 Estivemos case un ano enteiro xogan-
do na Lama, tamén xogamos algún 
partido en Marcón.
       O do campo pode volver pasar?
 Eu creo que se fixo o necesario para 
que non volva pasar. Pero nunca se 
sabe, os fenómenos climatolóxicos son 
ás veces imprevisibles.
       Como levades a parte económica da 
xestión do equipo?
 Recibimos unha importante subven-
ción do Concello. Logo temos tamén 
diversos patrocinadores publicitarios 
aos que quixera darlle as grazas desde 
as vosas páxinas, e estás as cotas dos 
socios e dos xogadores.
        E non tedes cantina?
 Hai cantina, si. Pero non a explotamos 
nós. Faino a persoa que coida o campo.
      Como están as instalacións de Chan 
da Barcia?
 Están moi ben. Se cadra hai algunha 
cousiña pequena que habería que ama-
ñar, pero en liñas xerais está todo moi 
ben.

      Como se porta o goberno municipal 
con vós?
 Portase moi ben. Tanto este alcalde  
como o anterior sempre se portaron 
moi ben con nós.
       En que división compiten os equi-
pos sénior masculino e feminino?
 O masculino en primeira autonómica e 
o feminino en segunda.
       Como vamos na liga ?
 As mulleres moi ben, na parte alta da 
táboa. Os homes comezaron mal pero 
agora estamos en plena reacción e xa 
andamos cerca da metade da clasifi-
cación, levamos 8 puntos de marxe co 
descenso cando hai pouco estabamos 
aí metidos.
      Cales son os obxectivos deportivos 
esta temporada, tanto para as mulle-
res como para os homes?
 En ambos casos consolidarnos. Agar-
do que as mozas poidan consolidarse 
en segunda e que os rapaces poidan fa-
celo en primeira. Hai poucos anos vivi-
ramos un histórico ascenso a primeira 
autonómica. E na primeira temporada 
nesa categoría chegamos a disputar a 
fase de ascenso a preferente, un éxito 
incuestionable. Pero na seguinte tem-
pada, co mesmo equipo, descendemos. 
Desta volta agardo que sexamos capa-

 O C.D Arcade, máis dun século levando o nome de Arcade polo mundo

C.D Arcade

A platilla do AC.D. Arcade

ces de consolidarnos.
      Por que tenta diferencia en ten pou-
co tempo: a primeira temporada xoga-
mos a fase de ascenso a preferente e a 
segunda baixamos?
 Foi o ano no que non tivemos o cam-
po. Estivemos xogando na Lama e esa 
circunstancia afectounos moito na par-
te deportiva. Por outra parte tamén 
acontecera a desgraza terrible da morte 
de Totti, un xogador noso, e outras in-
cidencias diversas que tamén influíron 
negativamente.

     Ides facer algún tipo de acto para 
lembrar a memoria de Totti?
 Si, un torneo de alevíns que levará o 
seu nome.
       Tendo en conta a realidade econó-
mica e demográfica de Ponte Caldelas, 
cal cres ti que serían as categorías na-
turais nas que os equipos sénior femi-
nino e masculino se deberan de conso-
lidar?
 O equipo feminino debera de conso-
lidarse na categoría que está agora e o 
masculino exactamente igual.

       Soñar con ascender á preferente é 
imposible?
 Non, imposible non é. Pero si que é 
difícil, sobre todo polo salto económico 
que suporía. Desde logo se algún día 
estamos en situación de ascender non 
imos dicir que non.
      Cales son os partidos de máxima 
rivalidade para vós?
 Os que xogamos contra A Lama. Malia 
que eles este ano eles están en segunda, 
pero cando temos coincidido sempre 
foron partidos de bastante tensión.

      Cal é a asistencia media de especta-
dores aos vosos partidos?
 Temos moita asistencia. Podemos me-
ter entre 300 e 500 persoas, dependen-
do de quen xogue. Incluso cando imos 
fóra ven moita xente. Ás veces somos 
máis nós que a afección local.
       Como é a vosa afección?
 É moi apaixonada.
      Rematamos Pedro. Como valoras 
a vinculación da sociedade de Ponte 
Caldelas co seu equipo de fútbol?
 Valóroa de maneira magnífica.

“Debemos aspirar a ascender e 
a consolidarnos en preferente”
Joaqquín Martínez, coordinador

O ano 1923 non só foi  no que naceu o RC Celta. Nas terras de Arcade 
tamén vía a luz O CD Arcade e hoxe, máis dun século de existencia des-
pois, milita con moita dignidade en 1º autonómica, hai pouco chegou a es-
tar en categoría preferente. Contan con 12 equipos de fútbol, 10 de homes 
e dous de mulleres. E máis de 160 mozas e mozos poden practicar deporte 
nas súas ringleiras.  Desde  ANP dámoslle os parabéns a este conxunto 
polo seu primeiro século de existencia, e transmitímoslles os nosos me-
llores desexos de que este século de vida non sexa máis que o primeiro de 
moitos. Nós conversamos con Joaquín, un mozo de 26 anos, natural de 
Soutomaior que exerce de coordinador do equipo.
      Queremos coñecerte un pouco máis
 Ben, eu son de Soutomaior, en concre-
to de Romariz, teño 26 anos e dedíco-
me ao fútbol.
    Pero coa idade que tes aínda pode-
rías estar xogando?
 Si, a verdade é que si. Pero eu a prác-
tica do fútbol deixeina pronto, aos 18 
anos e xa me dirixín a adestrar. A min 
sempre me chamou máis adestrar que 
xogar.
     Canto tempo levas como coordina-
dor do Arcade?
 Levo tres anos.
     Exactamente cales son as túas fun-
cións?
 Coordinar os horarios, os equipos e o 
día a día da semana.
      Cantos equipos tendes?
 Temos 12 equipos, 10 masculinos e 2 
femininos. Temos fútbol 11 e fútbol 8.
      E fichas cantas tendes?
 162.
      De onde son os xogadores e xoga-
doras?
 Moitos son do noso Concello, de Arca-
de e de Soutomaior. Tamén temos de 
Pontevedra, Vigo e Redondela.
       Cal é o voso uniforme?
 Camiseta e medias azul mariño, e 
pantalón branco.
      Onde xogades os vosos partidos?
 No campo municipal do Salgueirón 
de Arcade.
       Que tal están as instalacións?
 Están moi ben. Mudáronas hai poucos 

anos e mantéñense ben.
      Como levades a cuestión econó-
mica?
 Como todos equipos modestos: En 
base as subvencións, e as cotas dos 
socios e dos nenos. Tamén temos pa-
trocinadores publicitarios, cobramos 
entradas os días dos partidos do equi-
po sénior e facemos algunhas rifas de 
cando en vez.
     Que tal se porta  Concello de Souto-
maior con vós?
 Pórtase moi ben. Estamos moi con-
tentos. Aínda hai pouco tempo nos 
arranxaron a iluminación e o rego. 
Nós tratamos co alcalde e co concellei-
ro que leva deportes, Pablo Garrido, 
e vemos que en ambos casos hai moi 
boa vontade e sempre que temos un 
problema tratan de solucionalo canto 
antes e da mellor maneira posible.
       Como é afección do Arcade?
 É unha afección tranquila.
     Estades contentos coa vinculación 
do pobo de Arcade co seu equipo?
 Coa nosa afección, a que nos apoia 
en todo momento, si que estamos moi 
contentos e agradecidos, desde logo 
que si. Pero a min gustaríame que 
viñera máis xente aos partidos e que 
se implicara co equipo. O club leva o 
nome de Arcade por moitos sitios e en-
tendo que é un dos elementos que nos 
identifica como pobo.
    Cal é o voso principal rival depor-
tivo?

 O nosos derbi é co Soutomaior. Aínda 
que agora estamos en categorías dife-
rentes. Nós en primeira autonómica e 
eles en segunda, descenderon o ano 
pasado. Son os partidos nos que me-
temos máis xente, tanto nós como eles.
      E son partidos moi tensos?
 Sempre gusta gañar, desde logo, pero 
non é que haxa unha especial tensión. 
Ao fin e ao cabo hai xente de Arca-
de que xoga no Soutomaior e xente 
de Soutomaior que xoga no Arcade e 
en moitas ocasións os xogadores dos 
dous equipos son amigos.
     Eles xogan no mesmo campo ca vós?
 Non, eles xogan en Soutomaior, aínda 
que os dous campos están moi preto.
     O equipo sénior masculino compite 
en primeira autonómica,e o feminino?
 Sénior feminino non temos. De rapa-
zas temos cadetes e infantil, pero sé-
nior non.
      Por que motivo non?
 Xa o tivemos o ano pasado, pero moi-
tas nenas tiveron que marchar por 
cuestións de estudos. Agora van subir 
un grupo moi bo de cadetes e agarda-
mos podelo facer proximamente.
     Que tal van os sénior masculinos en 
primeira autonómica?
 Imos pola metade da táboa. Pasamos 
unha mala racha de varios partidos 
sen gañar, pero xa retomamos as vi-
torias e no momento de facermos esta 
entrevista estamos de novenos, só a 
tres puntos do quinto posto, que é o 

noso obxectivo.
      Por que o 5º posto é o voso obxec-
tivo, sé a fase de ascenso só a disputan 
o 2º e o 3º?.
 Actualmente é moi difícil formularse 
o obxectivo de quedar 3º, e en conse-
cuencia disputarmos a fase de ascenso. 
Hoxe estamos a 14 puntos do 3º posto. 
O noso obxectivo é quedar en quinto 
lugar porque desa maneira igualaria-
mos  a clasificación do ano pasado.
     Honestamente Joaquín: Ti sendo 
natural de Romariz, antes de formar 
parte do equipo técnico do Arcade de 
que equipo eras seareiro, do Arcade ou 
do Soutomaior?
 Ha, ha , ha, ha..Eu sempre fun do Ar-
cade, porque fun xogador deste equi-
po xa desde prebenxamíns.
      E cando xoga o Soutomaior queres 
que gañe, que perda ou dáche igual?
 Ha, ha , ha..Gustaríame que estivera 
na mesma categoría que estamos nós, 
pero sempre por baixo nosa na clasi-
ficación.
      Tendo en conta a realidade eco-
nómica social e demográfica de Arcade 
cal cres ti que sería a categoría natural 
na que o Arcade se debera de consoli-
dar?
 Eu creo que a preferente. Entendo 
que debemos de apostar moi forte por 
construír un proxecto deportivo sólido 
que nos permita ascender e consoli-
darnos na categoría preferente.
      Economicamente sería viable?

 Sería difícil, pero realizable.
     Cantas persoas hai na directiva?
 Oito persoas.
     Algunha muller?
 Non, todos homes. Non hai mulleres 
porque non cadrou. Pero non habería 
o máis mínimo problema en incorpo-
rar a algunha. É máis, estariamos en-

cantados.
     Canto tempo leva o presidente Mi-
guel García?
 12 anos
      O equipo é do mesmo ano có Celta, 
de 1923, supoño que cando esta directi-
va decida dar un paso atrás non habe-
rá ningún problema de continuidade?

 Eu entendo que non o debera de ha-
ber.
     Imaxino que os actos do centenario 
deberon ser moi bonitos?
 Pois si, a verdade é que si. Fixemos 
moitos e moi diversos actos, que in-
cluíron un partido co Celta de vetera-
nos e foi todo moi emocionante.

    Unha última pregunta Joaquín: De 
que equipo es ti?
 Eu son so Depor.
     Do Depor, vaia cousa rara en Arca-
de, e non tes piques cos compañeiros 
do Celta?
 Ha, ha, ha, ha..Si, si que os teño, pero 
sempre sans.

Lóstrego C.F
“Hai moita afección ao fútbol 
feminino, pero é diferente ao 

masculino. Eu véxoa máis nobre”
Gabi Couñago, coordinador

A platilla do Lóstrego C.F

A situación do fútbol feminino é unha das eivas máis importantes que 
observamos nesta viaxe polo fútbol modesto da nosa área de influencia. 
Os equipos de mulleres son moito menos numerosos que os de homes. E 
os equipos exclusivamente femininos son practicamente inexistentes. Os 
dedos dunha man sobran para contar os equipos só femininos que hai en 
Galicia. Un deles é o Lóstrego. Son un equipo de recente creación, nace-
ron hai 5 anos, pero que experimentaron un crecemento moi importan-
te. En tan pouco tempo son xa arredor de 150 as rapazas que practican 
este deporte no conxunto que na actualidade xoga no campo de Beade, 
no Concello de  Vigo. Inicialmente eles estiveron en Chaín, en Gondomar, 
pero o ano anterior decidiron mudarse a esta parroquia viguesa e xogar os 
seus partidos no campo do San Esteban de Beade. Nós fomos coñecelos e 
conversamos con Gabi, un rapaz de 40 anos de idade, que se dedica pro-
fesionalmente ao sector dos seguros, e que é un dos membros fundadores 
do equipo e o seu actual coordinador.

     Cando naceu o lóstrego?
 Nacemos no ano 2020, en plena pan-
demia.
      Ti fuches un dos creadores do equi-
po. Que motivo vos impulsou a crear 
un equipo de fútbol feminino?
 Todas as persoas que participamos na 
creación do lóstrego buscabamos facer 
un equipo no que as rapazas fosen as 
protagonistas. Todo o que había ata 
ese momento en fútbol feminino es-
taba en segundo plano en relación co 
masculino.
     En Galicia hai equipos, ademais do 
voso, que sexan exclusivamente femi-
ninos?
 Creo que alén do noso só un en Ou-
rense e o Villalonga.
     A afección ao fútbol feminino é tan 
apaixonada como ao fútbol masculi-
no?
 Hai moita afección. Pero é diferente. 
Tanto no xogo como no público vexo 
máis nobreza.
      Con cantos equipos nacestes?
 O primeiro ano tivemos só 3 equipos: 
O equipo sénior e dous de canteira.
      E hoxe, 5 anos  despois, cantos 
tendes?
 Temos 7 equipos. Estamos en todas as 
categorías que hai no fútbol feminino.
      Cantas fichas tendes?
 Arredor de 150,
      Vós comezastes a xogar no campo 
de Chaín en Gondomar, e o ano pasa-

do cambiastes a Beade, en Vigo. Por 
que motivo estabades en Chaín? E cal 
é a razón que vos impulsou a mudar-
vos a Vigo?
 Comezamos en Chaín porque foi o 
único campo que atopamos con dispo-
ñibilidade para podernos meter nós. 
Nós en Gondomar estabamos ben pero 
non tiñamos o apoio da administra-
ción que considerabamos mereciamos. 
O 1º equipo está en categoría nacional 
e as subvencións que reciben os nosos 
rivais dos seus concellos, son moi su-
periores ás que nos daba o Concello de 
Gondomar. Apareceunos a posibilida-
de de cambiar a Beade, e aquí estamos.
      Estades contentos en Beade?
 Si, si que o estamos. Non temos todas 
as horas de campo que nos gustaría 
pero sei que fixeron o esforzo de dar-
nos todas as que puideron.
       Vai ser o voso campo definitivo?
 Nunca se sabe que pasará no futuro. 
Pero a min si que me gustaría. A si-
tuación é perfecta para nós. E a xente 
do San Esteban de Beade, os propie-
tarios do campo, portáronse moi ben 
con nós.
       De onde son as vosas xogadoras?
 O 80% da zona de Vigo. Temos tamén 
xogadoras das localidades próximas: 
Gondomar, Nigrán, Ponteareas...
      E de que abano de idades?
 As máis pequenas son de 8 anos, e as 
maiores xa pasan dos 30.

       Cal é o voso uniforme?
 Azul mariño con medias brancas a 
primeira equipaxe, e amarela a segun-
da.
      Como levades a cuestión econó-
mica?
 Pois como todos os equipos: financiá-
monos a través das cotas sos socios, 
dos patrocinadores e das subvencións. 
En calquera caso procuramos facer 
unha xestión responsable dos nosos 
recursos, e, humildemente, creo que 
o estamos logrando. É que non queda 
outra que logralo. Podo dicirche que 
o noso orzamento deste ano xa supera 
os 100.000€
       Non tendes cantina en Beade?
 Si, pero como é lóxico explótaa o San 
Esteban.
      O Concello de Vigo non vos achega 
ningunha subvención?
 De momento non. Estamos intentan-
do reunirnos con eles pero aínda non 
o logramos.
       O 1º equipo en que liga compite?
 Na terceira REF. É categoría nacional 
española.
     Onde tendes que disputar os par-
tidos?
 Ata este ano iamos fóra de Galicia: 
Asturias, Cantabria e Castela León. 
Esta temporada houbo unha modifi-
cación e só xogamos a nivel galego.
      Que tal vamos  este ano nas ligas?
 O 1º equipo vai pola metade da táboa, 
pero estou convencido de que vai re-
matar nos postos de arriba. No resto 
de categorías vamos moi ben, así por 
exemplo o noso filial está pelexando 
por gañar a liga. Somos dos mellores 
filiais de Galicia..As cadetes van de 
segundas, só por detrás das Celtas..as 
alevíns van primeiras...

     Cal é o obxectivo deportivo para o 
primeiro equipo?
 Este ano foi un ano complicado. Por 
mor da reestruturación perdemos 
máis de 20.000 € en axudas económi-
cas, e, en consecuencia esta é unha 
temporada de transición. A curto pra-
zo a nosa idea é ascender a 2º.
     É realista pensar no Lóstrego en 
categoría profesional?
 Non, non é realista. Precisariamos 
unha estrutura profesional que non 
estamos en condicións de ter.
      Tendo en conta a vosa realidade, 
cal cres que é a categoría natural na 
que pensas os deberiades consolidar?
 Se cadra na que estamos. Pero eu teño 
ilusión e creo que expectativas realis-
tas de que poidamos chegar a xogar 
en 2º.A 1º xa esixiría unhas cantidades 
económicas que nos resultaría enor-
memente difícil de asumir.
      O Lóstrego naceu para quedarse 
ou ves que poida correr perigo de des-
aparición?
 A idea é que perdure no tempo por 
suposto. Agardo que cando as persoas 
que agora estamos ao fronte deamos 
un paso atrás, haxa xente que poida 
continuar con este proxecto tan boni-
to.
      Cantas persoas estades na direc-
tiva?
 Agora estamos 7.
     Algún evento de todos estes anos 
que vos fixera especial ilusión?
 Eu creo que levar o día a día dun 
equipo como o noso xa é especialmen-
te ilusionante, pero por destacar un 
podo mencionar unha competición 
que xogamos o ano pasado no estadio 
de San Mamés, en Bilbao, que foi un 
momento precioso para as xogadoras.

entrevista de Tino lago

CD BueuCD Bueu

Geno ríos

“No CD Bueu queremos transmitir os 
valores da amizade, do traballo en 

equipo e da boa educación.”
Geno Ríos, presidente

 No Campo Municipal A Graña, entre o rumor constante dos ventos da 
ría so tempo que o Club Deportivo Bueu se prepara para un 2026 cargado 
de simbolismo. Fundado hai case cen anos, continúa a ser un dos piares 
do fútbol afeccionado na comarca do Morrazo, con episodios tinguidos de 
emocións que, máis aló das categorías nas que compite, teñen forxado a 
identidade dunha comunidade arredor dun balón.
Para a temporada 2025/2026, o equipo compite na Segunda autonómi-
ca de Pontevedra, unha categoría na que loita pola parte alta da táboa e 
onde a opción de ascenso continúa viva e presente nas aspiracións do club. 
Geno Ríos, o seu presidente, ten claras as ideas claras: afianzar resultados e 
lograr regularidade para dar ese paso que como entidade histórica merece.
Este ano que vén, ademais, marca un fito non menor no calendario: a che-
gada do centenario dunha institución que, ao longo de décadas, viu pasar 
xeracións de xogadores, adestradores e afeccionados polo seu vestiario e 
pola beira das liñas. 
 Desde que Geno Ríos asumiu a presidencia hai catro tempadas, a súa di-
rección mantivo unha aposta clara pola cohesión interna e pola ambición 
competitiva. O seu obxectivo desde o primeiro día foi construír “unha fa-
milia” no seo do club e traballar para que o equipo aspire ao ascenso, unha 
meta deportiva que, según o propio presidente, segue na mente de todos 
os que forman parte desta entidade.
Nestas páxinas, Ríos comparte con franqueza os seus puntos de vista sobre 
o momento actual, os retos deportivos e, sobre todo, o significado que ten 
o futuro inmediato para un club centenario que continúa a escribir a súa 
historia.
      Desde cando ocupa a presidencia do 
CD Bueu? Que obxectivos se marcou ao 
asumir o cargo?
 Pois levo xa catro anos ocupando a pre-
sidencia, cousa que vou compaxinando 
co meu negocio familiar. O obxectivo 
que me marquei desde o primeiro día 
foi facer deste club unha familia e como 
non, ascender a primeira rexional que 
por historia é o que merecemos.
  Según os datos da temporada 2025/2026, 
o CD Bueu milita na categoría corres-
pondente á segunda rexional. Que ba-
lance fai da campaña ata agora, e cal é a 
meta deportiva actual?
 Polo momento aí vamos, estando na me-
tade da táboa aínda que só a 6 puntos do 

ascenso directo que continúa a ser o noso 
obxectivo. Fáltanos tan só un pequeno 
plus para acadar esa regularidade que 
unha meta, das características dun as-
censo, precisa. 
      Que factores cre que explican a actual 
posición do equipo, tanto acertos como 
aspectos a mellorar?
 Fáltanos pegada. Temos unha calidade 
de xogo moi boa pero fáltanos ese dian-
teiro goleador que materialice a superio-
ridade que como conxunto amosamos 
nos partidos. 
       Hai plans de reforzo da plantilla no 
mercado invernal ou de recrutar xogado-
res procedentes da base local? Se é así, en 
que posicións se priorizarán as incorpo-

racións?
 Si, existe esa idea de reforzarnos no 
mercado de inverno. Xogadores de cate-
gorías inferiores non podemos recrutar 
porque non temos categoría de xuvenís 
por motivos que despois se queres, po-
demos analizar. A idea é reforzarnos 
especialmente cun dianteiro e, desde ese 
punto de vista, xa estamos a sondear o 
mercado dentro das posibilidades e re-
cursos que nos manexamos. 
      Como valora o traballo do corpo 
técnico e do estilo de xogo que ofrece o 
equipo neste comezo de temporada? Pre-
vese algunha reestruturación ou cambio 
táctico?
 Non imos facer ningunha reestrutura-
ción no corpo técnico porque o que te-
mos é unha absoluta marabilla. Estamos 
realmente impresionados co resultado 
dunha equipa técnica e dun adestrador 
como Josu Villar que realmente se incor-
porou con moi pouco tempo de marxe. 
Josu Villar tennos impresionados dos 
recursos que manexa, propios do fútbol 
moderno e que fan deste equipo algo 
marabilloso.
      O club compite desde o seu estadio 
habitual, o campo municipal “Campo 
Municipal A Graña” en Bueu.  Hai plans 
de melloras nas instalacións ou infraes-
truturas do club?
 Canto me alegra que me fagas esta pre-
gunta. O estado actual de accesos ao 
campo de fútbol está nun estado deplo-
rable. Levamos tempo solicitándolle ao 

concello a mellora dos accesos ao campo 
polas problemáticas que se producen no 
intercambio dos adestramentos. Estamos 
lonxe do centro de Bueu pero que aínda 
por riba o acceso en coche ao campo es-
tea no estado que está, prexudica ao club 
a un nivel no que creo que o concello non 
é consciente. Prodúcense atascos, cando 
veñen os equipos visitantes non poden 
meter o autobús. É lamentable. Estamos 
perdendo rapaces na escola de fútbol por 
culpa destas circunstancias. Aos pais re-
súltalle máis cómodo meter aos rapaces 
no Beluso ou directamente noutras acti-
vidades que non sexan o fútbol. 
     Respecto das categorías base e da 
formación de xuvenís/infantís: cal é o 
estado actual da escola do club? Están 
previstas iniciativas para potenciar 
o fútbol base e atraer mozos de Bueu e 
contorna?
 Temos biberóns, alevíns, benxamíns, 
pero o que non temos son xuvenís. A que 
debe iso? Pois débese en primeiro lugar 
a que non somos quen de competir eco-
nomicamente con outros equipos que se 
dedican a cazar talento e a pagar cantida-
des que non se deberían pagar no fuúbol 
afeccionado. 
Por outra banda, tamén é certo que non 
existe un sentimento de arraigo co club. 
Boto iso moito de menos, pero o dito, dé-
bese ao que equipos que nos rodean na 
comarca e máis alá dela pagan primas 
altísimas. 
 Por último, é certo como dixen antes que 

os accesos non axudan, como ben dixen 
antes. Hai mal acceso, non temos aparca-
doiros en condicións e o concello fai caso 
omiso. Nun club con cen anos de historia 
resultan escandalosas as condicións que 
ten un campo de fútbol que por outra 
banda é municipal, polo que ten que ser 
o concello que se faga cargo, cumprindo 
as promesas que levamos anos escoitan-
do. 
      Que papel xogan os patrocinadores, 
as institucións locais ou as colabora-
cións coa comunidade no financiamento 
do club para esta temporada? É suficien-
te para afrontar os retos deportivos e or-
ganizativos?
 Pois mira, hai pequenos patrocinadores, 

pero falta un gran patrocinador. O con-
cello é certo que nos aportan segundo o 
ano 4.000, 5.000 ou 6.000 euros. A depu-
tación danos o mesmo que a todos, pero 
falta iso que che dicía, un gran patroci-
nador que permita dar un impulso de-
finitivo. E digo isto sabendo que temos 
unhas contas saneadas e que damos feito 
todo tamén grazas á Cantina e a todo ese 
conxunto. 
      Tendo en conta a historia do clube, 
que valores queren transmitir ás novas 
xeracións de xogadores e afección?
 Os valores da amizade, do traballo en 
equipo e da boa educación. Somos un 
equipo de fútbol si, e queremos ganar, 
tamén. Pero os valores educativos tamén 

son moi importantes, como o do arraigo 
cun equipo histórico. 
     Cal é a situación actual da masa so-
cial e de socios do club? 
 Nestes momentos andamos arredor dos 
400 socios, pero volvemos ao mesmo, 
cantos veñen aos partidos? Veñen todos? 
Pois non. E por que? Polos problemas re-
lacionados coa acceso ao campo. 
     Van facer algo para ano que vén? Ano 
do centenario do Bueu.
 A idea é que si, por suposto. Estamos fa-
lando con equipos de nivel e non descar-
tamos a posibilidade de que nos veñan 
visitar equipos como o Pontevedra ou un 
Celta B. Pero tamén digo, a presentación 
de Bueu e do CD Bueu vai ser a deses ac-

cesos ao campo? 
Por outra banda, xuntaremos a todos os 
ex xogadores do club, un club que che-
gou a estar en terceira división, e aos que 
seguramente lle fagamos unha home-
naxe.
       Finalmente: que mensaxe lle gusta-
ría transmitir aos xogadores, afección, 
familias e veciños de Bueu que apoian o 
club, especialmente aos máis novos que 
poderían integrarse ao proxecto?
 Que aquí estamos, que os queremos. Á 
xente de Bueu pídolle que se implique co 
clube. Sabemos que está o balonmán, o 
fútbol sala e o remo. Pero o CD Bueu é 
historia desta vila é esa historia os nece-
sita. 

C.D Moaña

Estela Santomé, presidenta

Estela Santomé

“Aquí o importante é fomentar 
o deporte e formar en valores á 

xuventude.”

 Nun fútbol cada vez máis condicionado polos balances económicos, as présas po-
los resultados e unha profesionalización que moitas veces deixa pouco espazo para 
a identidade local, o CD Moaña continúa a ser un deses clubs que explican mellor 
ca ningún outro a relación entre un equipo e a súa vila. Un club humilde, de ba-
rrio e de afección, que leva décadas formando parte da paisaxe social e deportiva 
do Morrazo e que, como tantos outros, atravesou momentos difíciles nos últimos 
anos. Momentos nos que a continuidade da entidade chegou a estar seriamente 
comprometida, non tanto polos resultados deportivos como por unha xestión an-
terior que deixou unha herdanza pesada en forma de débedas e incerteza
 Foi nese contexto cando Estela Santomé asumiu a presidencia do CD Moaña. 
Fíxoo sen grandes discursos nin promesas alleas á realidade, pero cun obxectivo 
claro: salvar o club e garantir a súa supervivencia. Hoxe, coa entidade estabilizada 
desde o punto de vista económico e institucional, ese primeiro reto pode conside-
rarse superado, aínda que segue a ser, como ela mesma admite, unha prioridade 
permanente. Porque nun club destas dimensións nada está definitivamente gaña-
do e cada tempada é un novo exercicio de equilibrio.
 No plano deportivo, o primeiro equipo compite actualmente na Preferente Ga-
licia, unha categoría esixente, na que cada xornada obriga a medir forzas con 
proxectos moi distintos. O comezo da tempada 2025/2026 non está a ser doado 
e a clasificación sitúa ao CD Moaña na parte baixa da táboa. Con todo, desde a 
presidencia evítanse lecturas alarmistas. Hai memoria recente doutras campañas 
nas que os resultados iniciais non reflectiron o traballo real do grupo, e nas que a 
constancia acabou dando os seus froitos. O obxectivo é claro e asumido con realis-

mo e non é outro que manter a categoría.
Pero se hai un eixe que define o proxecto actual do CD Moaña é o fútbol base. 
Máis de cento trinta nenos e nenas forman parte da canteira, nun modelo que 
prioriza a formación persoal por riba da competitividade a curto prazo. Sen polí-
ticas agresivas de captación nin distincións artificiais entre equipos, o club aposta 
por crear un espazo seguro, inclusivo e vencellado á comunidade, no que o depor-
te sexa tamén unha ferramenta educativa. Iniciativas como o torneo de Nadal, con 
inscrición solidaria, son un bo exemplo desa filosofía.
Nesta entrevista, Estela Santomé debulla con claridade e sen adornos a realidade 
do club, as limitacións económicas, a autoxestión como única vía posible, o papel 
fundamental do voluntariado e a importancia de manter vivo o vínculo coa veci-
ñanza. Unha conversa que permite entender que, máis alá dos resultados, o CD 
Moaña segue a ser un proxecto colectivo, feito desde abaixo, que resiste porque 
aínda hai xente disposta a defender que o fútbol tamén pode ser isto.

C.D CesantesC.D Cesantes

Isaac Otero, presidente

Xogadores e corpo tecnico do CD Cesantes

“É imprescindible buscar unha 
solución para arranxar o mal 
estado do noso terreo de xogo”

    Cando asumiu a presidencia do CD 
Moaña que retos se marcou e que des-
tacaría como obxectivos acadados 
desde que chegou ao cargo?
 O primeiro reto que conseguimos ata o 
día de hoxe, era salvar a unha entidade 
histórica que estaba practicamente de-
safiuzada polas débedas contraídas por 
quen xestionaba o club anteriormente. 
A día de hoxe acadamos ese obxectivo 
que continúa a ser prioritario. Conti-
nuar a existir grazas ao equilibrio orza-
mentario e institucional. 
      A esta altura da tempada 2025/2026, 
o equipo ocupa postos baixos na cla-
sificación da Preferente Galicia.  Que 
explicación dá a directiva sobre o ren-
demento deste comezo de curso?
 Quizais non se está a reflectir o esfor-
zo do equipo nos resultados acadados. 
Non arrancamos ben, o ano pasado 
tampouco e malia ese inicio, por pouco 
acabamos xogando ó playoff de ascen-
so. Temos que manternos na categoría, 
ese é o obxectivo, sabemos que ese é o 
noso máximo. Se somos quen de man-
ter a calma, o traballo e o esforzo que se 
está a facer, todo sairá ben.
     Que medidas concretas se están a 
tomar para mellorar os resultados e 
evitar un posible descenso?
 Na parada de Nadal sempre facemos 
un pouco balance xeral do estado do 
equipo. Normalmente non hai cambios 
e se os houbera, deberase máis ás cir-
cunstancias persoais de cadaquén que 
aos resultados do equipo. 

      En canto á estrutura deportiva, está 
previsto reforzar a plantilla no mer-
cado de inverno? Se é así, en que posi-
cións se priorizarán fichaxes?
 Non existe esa intención. 
      Que valoración fai da xestión do 
corpo técnico e do persoal adestrador? 
Ten pensado facer cambios a medio 
prazo?
 Positiva, moi positiva. Estamos traba-
llando con xente moi laboriosa que está 
a facer todo o que ten na súa man para 
corrixir todo aquelo que ten que ser co-
rrixido. O traballo que se fai pola sema-
na é espectacular e eu quedo con iso. 
Hai moito traballo detrás deste equipo 
e os resultados chegarán.
       Respecto da base do clube e as ca-
tegorías inferiores, cal é o estado da 
formación de xuvenís e infantís? Hai 
proxectos novos para potenciar o fút-
bol base en Moaña?
 Nós temos unha canteira composta por 
136 xogadores. O que a nós nos intere-
sa é formar persoas, persoas que o pa-
sen ben, que traballen en equipo e que 
desfruten. Que se sintan motivados e 
con ganas e que nos lle poidamos dar 
todas as facilidades. Traballamos con 
eles moito o esforzo, a convivencia e a 
solidariedade. Traballamos organizan-
do o torneo de Nadal onde xa hai 542 
crianzas anotadas, onde as subscrición 
é simplemente a achega de alimentos. 
Agora ben, nós non nos dedicamos a 
fichar rapaces como si fan outros clubs, 
porque aquí vén quen quere. Nós non 

miramos aos xogadores como núme-
ros. Danos igual que un xogador estea 
no Alevín A ou B. É un xogador máis, 
unha persoa. De feito ás veces é mellor 
estar no equipo B, que no A por cues-
tións federativas. Facemos esa división 
porque é algo que nos impón a Federa-
ción ao limitar a cota de inscrición a 15 
xogadores por equipo.
     Falemos agora sobre as instalacións,  
o campo do club d’O Casal. Hai plans 
de mellora, mantemento ou moderni-
zación das infraestruturas?
 Hai pouco o Concello de Moaña cam-
biou o céspede pero quizais o que si 
faría falta, sería outro vestiario máis de 
cara a eses momentos nos que se orga-
nizan torneos, así como tamén é certo 
que na grada comezamos a apreciar 
que caen algunhas pingueiras. 
     Desde o punto de vista financieiro, 
que impacto teñen os patrocinadores, 
institucións locais ou colaboracións 
institucionais no orzamento do club 
nesta temporada?
 Nós somos un club que se auto xestio-
na. Que non ten un gran patrocinador. 
Temos pequenos anunciantes, e sobre 
todo moito traballo detrás nos torneos 
e na autoxestión de elementos como a 
nosa cantina, que é o que nos axuda a 
financiarnos. 
      Cal é a relación actual do CD Moa-
ña coa afección local e como se incen-
tiva o apoio da comunidade?
 O noso principal obxectivo é crear un 
vínculo, cos pais e nais en especial. 

É desde ese punto de vista síntome 
apoiada totalmente.
      Como valora a saúde orgánica do 
club en canto a directiva, voluntariado 
e participación de socios? Que lles pe-
diría aos socios e simpatizantes nestes 
momentos difíciles?
 A xente participa dunha maneira moi 
activa, anotase aos voluntariados para 
o torneo. Somos unha gran familia sen 
dúbida. 
      Cal é a súa visión a medio prazo 
para o CD Moaña?
 Continuar na mesma liña de traballo 
que vimos levando nos últimos anos. 
Sempre digo que o importante é que a 
xente queira vir ao Moaña. 
      Por último: cal sería a mensaxe 
que quixeres compartir coas familias, 
afección e xente de Moaña que segue ao 
club, especialmente as novas xeracións 
que poderían sumarse ao proxecto?
 Diríalles que somos un club pobre 
pero que nada ten que envexar ás ou-
tros. Aquí o importante é fomentar o 
deporte e formar en valores á xuven-
tude. 
Hai algo que sempre digo que me faría 
moita ilusión. Gustaríame ver á xente 
paseando por Moaña que leve a nosa 
camisola posta como maneira de pre-
sumir ao seu equipo. 
Do resto, o importante é que o CD Moa-
ña continúe a formar xogadores e per-
soas porque ás veces dáme a sensación 
de que estamos a converter o fútbol en 
todo menos no que ten que ser, fútbol. 

O CD Cesantes pode con todo: os equipos rivais e o lamentable 
estado do seu terreo de xogo

 Cesantes é unha parroquia  cunha identidade propia moi mar-
cada e unha personalidade definida. A  individualidade e inde-
pendencia orgánica do seu equipo é o primeiro que reivindica 
con orgullo Isaac Otero, o presidente do Cesantes. Isaac é un 
rapaz novo, aínda non ten 35 anos, pero que xa leva unha ducia 
de temporadas vencellado a este club que xa é a súa casa. Amó-
sase tamén orgulloso do traballo que están a realizar co fútbol 
base, pois nos últimos anos multiplicaron o número de equipos, 
e indica tamén que é consciente da elevada importancia que ten 
a canteira para dotar de solidez ao club. Porén o Cesantes ten 
un problema moi serio: O seu campo de fútbol está nun estado 
lamentable. Foi construído hai poucos anos, pero amosa graves 
eivas estruturais que provocan profundos sucos no terreo con-
verténdoo en impracticable .E o que é máis grave: somete aos 
xogadores a unha situación de elevado risco de que se poidan 

lesionar. O presidente do Cesantes clama aos catro ventos para 
que dunha vez por todas se poña remedio a esta intolerable si-
tuación. Nós sumamos a nosa voz á do Cesantes, e demanda-
mos ás administracións competentes que actúen de inmediato 
para evitar que unha parroquia como Cesantes teña que pasar a 
vergonza de que o seu equipo de fútbol teña un terreo de xogo 
terceiromundista.

entrevista de Marco A. Santos Soto



Director:  Tino Lago Vargas
director@anovapeneira.gal
Edición, deseño e maquetación:
A Nova Peneira
anovapeneiraedicion@gmail.com
Redacción: G. Figueiredo
redaccion@anovapeneira.gal
Marco A. Santos Soto
redaccion2@anovapeneira.gal

Ediita publica: Edicioóns Mide  S.L.
Rúa García Lorca,3, 6ºB 36209 Vigo
edicionsmide@gmail.com
Teléfonos: 662 187102
Imprime: publicacións Tameiga S.L.
Fotografía: Arquivo
Publicidade: departamento propio
Colaboradores: Ángel Pérez, Moncho Lareu, Lucía
Santos, Mero Iglesias, Pedro ocampo, José Manuel

Durán, Xavier P. iglesias, Raquel Pérez, Henrique Fer-
nández, Fernando Miranda, Pedro Cortegoso, Antón 
Lorenzo “Xaque”, Marcos Escudero, Alma López Fi-
gueiras, Manuel Ruíz Robles, Carmen Santos Queiru-
ga, Aarón Franco, Alberte Román

Correpondente en Euscadi: Xoan Alonso

Depósito legal VG175-2012
Este xoral

imprimiuse en 
papel reciclado

Concello de Redondela

      Queremos coñecerte mellor
 Teño 33 anos e levo ligado ao Cesan-
tes desde o 2013.E na miña traxecto-
ria  como xogador pasei por moitos 
equipos da nosa comarca. Estiven en 
Casa Paco, no Choco, no Arcade..e 
houbo un momento na vida en que 
por necesidade tiven que me pór 
a traballar e comecei cun grupo de 
amigos a xogar no Cesantes
      Moita xente que xoga no Cesantes, 
ven do Choco, verdade?
 Si, é verdade. Pero nós temos a nosa 
propia identidade e unha personali-
dade moi marcada.
      Cantos equipos tendes?
 Temos 9 equipos, un deles é femini-
no. Desde o 2021 estamos medrando 
moito no que se refire ás categorías 
de base. Penso que facemos un bo 
traballo nese eido, e eu estou moi 
orgulloso. Un equipo que teña unha 
canteira sólida e solvente ten o seu 
futuro asegurado.
       Canto tempo ten o equipo femi-
nino?
 Este é o seu segundo ano de vida.
         Como vai?
 Está en proceso de consolidación. O 
importante é lograr consolidalo. Na 
nosa comarca houbo varios intentos 
de construír equipos femininos que 
non foron adiante. E agora mesmo só 
estamos nós e o Chapela. Nós que-
remos seguir estando moito tempo, 
polo tanto trataremos de dotalo de 
bases sólidas.
      O equipo sénior si que vai moi 
ben..
 Pois si, imos de marabilla. Xa o ano 
pasado tiñamos que ter ascendido 
pero tivemos moi mala sorte. Este 
ano teño a convicción de que si as-
cenderemos. Iso si, con moita cautela 
e con moito respecto aos adversarios 
pois aínda nos quedan bastantes par-
tidos complicados que xogar.
      Asemade temos unha figura na 
categoría...
 O noso dianteiro David si. Leva 22 
goles en 11 partidos, e nós estamos 
moi orgullosos del, desde logo...El 

estase saíndo. Pero o equipo no seu 
conxunto é marabilloso, a súa unión 
é sobresaínte, son como unha familia. 
E o adestrador tamén está a facer un 
traballo excelente.
      Cantas fichas tendes ?
 Pasamos ben das 100
      Entre os pequenos de todo e os 
veteranos debe de haber unha enorme 
marxe de idade?
 Ha, ha, ha. Pois si, si que a hai..O 
máis pequeno dos pequenos ten 
dous anos, e o máis veterano dos ve-
teranos pasa dos 50
       E socios cantos tendes ?
 Máis de 200
      Como levades a situación econó-
mica?
 Como todos os equipos modestos 
con moito esforzo. A verdade está 
todo carísimo e resulta moi compli-
cado. Ao final entre os socios, os pa-
trocinadores e a cantina imos zafan-
do,pero con moito traballo.
      Se como parece acabades ascen-
dendo poderedes asumilo economi-
camente?

 Si, si que poderemos. O salto de ca-
tegoría implica un maior esforzo eco-
nómico pero a diferenza  é asumible.
      Cal é o voso uniforme?
 Camiseta branca e pantalón azul. 
Todas as nosas equipaxes teñen as 
ondas do mar para simbolizar a pro-
funda vinculación que a parroquia 
de Cesantes ten co mar.
       Que tal está o estado do campo?
 O campo está mal. Non é cuestión de 
botar a culpa a ninguén pero a ver-
dade é que o seu estado é moi malo 
e os seus problemas son estruturais. 
O campo está mal feito. No canto de 
facer un asfaltado, logo illante e fi-
nalmente pór o céspede, como ten o 
campo do Choco, fixérono de grixo, 
eu supoño que por ser máis barato..
Pero claro, os problemas veñen ago-
ra e cando hai un certo volume de 
auga o terreo levanta, vaise abrindo 
e fai sucos enormes nos que incluso 
che colle o pé e nos que se acumulan 
bolsas de auga. Tamén nos vestiarios 
hai problemas, temos 4, dous con du-
chas e dous sen duchas. E non temos 

vestiarios para as nenas que se te-
ñen que ir mudar aos vestiarios dos 
árbitros.
       Hai problemas de drenaxe?
 No medio non. Nos laterais si. Este 
é unha eiva moi grave para nós que 
nos impide crecer. Xa fixemos de 
todo. Viñeron aquí catro empresas 
a ver cal era o problema. Xa falamos 
co Concello..e o que parece claro é 
que o motivo do mal estado ven de 
que o campo está mal construído. 
Pero a garantía remata en agosto 
do ano que ven e de momento aquí 
ninguén fixo nada.
       O mantemento?
 Nunca se fixo, o que converte o 
terreo en practicamente impracti-
cable. Somos nós os que facemos 
o que podemos, como pintar. Se se 
quere pór solución de verdade non 
queda outra que levantar o campo, 
facer un estudo rigoroso de como 
está e buscar a solución máis ade-
cuada. Porque unha solución hai 
que buscar. É imprescindible bus-
car unha solución ao mal estado do 
noso terreo de xogo. Esta situación 
impide o noso crecemento como 
club e queima a todo o mundo, in-
cluídos aos pais dos rapaces.
 A min paréceme moi ben que se 
preocupen dos campos do Choco e 
do Chapela, claro que si. Pero Ce-
santes tamén é Redondela e quere-
mos unhas instalacións dignas.
      Cales son os vosos principais 
rivais deportivos esta temporada?
 Hai bos equipos. O Bahía aínda 
que vai abaixo é un equipo forte. 
E o Cruceiro  o Poio e o Marín son 
tamén conxuntos moi complicados. 
A cousa deportivamente pinta moi 
ben, pero en absoluto podemos 
baixar os brazos nin perder a acti-
tude. No fútbol subir costa moito, 
pero baixar báixase moi rápido.
       Temos equipo para competir en 
segunda autonómica co dignidade?
 Si, teño absoluta confianza en que a 
calidade do noso equipo daría para 
competir ben na categoría superior.


